
A Thuismitheoirí dhíl; 

Tá súil agam go bhfuil sibh uilig go maith. Ba bhreá liom sibhse a choinneáil ar an eolas 

maidir le cúrsaí scoile faoi láthair. Níl a fhios againn cén uair go mbeidh an scoil ag foscladh 

arís ach chomh luath is a fhaigheann muid eolas ar bith, beidh an scoil i dteangmháil libh. Má 

thagann aon eolas chugainn ón Roinn nó ó fhoinse ar bith eile, roinnfidh mé libh ar an 

suíomh go cinnte. 

Ba bhreá linn ár mbuíochas a ghabháil libh as an obair a bhailiú ón scoil roimh an Cháisc. Tá 

an chéad bhaisc oibre eile ar shiúil amach sa phost chugaibh inniu. Tá rud beag costas leis go 

cinnte ach ag an am céanna, tá airgead díolta agaibh fá choinne ábhar ealaíne agus 

fótacóipeáil agus cuideoidh an t-airgead sin le bualadh leis an gcostas.  

Shocraigh muid ar an straitéis seo mar fhoireann mar cuireadh in iúl dúinn fá na deacrachtaí 

le leathán bhanda in áiteanna agus le claoí le treoracha ón H.S.E. chomh maith. Tá muid ag 

braith ar an rialtas treoir a thabhairt dúinn ach ag an mbomaite seo, tá muid den tuairim go 

mbeidh na srianta seo ag leanstan ar aghaidh ar feadh tamaill eile. 

Tá sé socraithe go gcuirfimid amach an obair chugaibh ar bhonn coicíse chun seans a 

thabhairt do na páistí é a dhéanamh agus nach mbeidh mórán brú orthu. Má tá brú ar dhuine 

ar bith, bígí cinnte dul i dteangmháil linn fríd an ríomhphost ar icloud agus thig linn teacht ar 

réiteach chun cúrsaí a dhéanamh níos fearr. 

Má ardaítear na srianta agus is féidir linn taisteal níos mó ná 2 km, thig leis an scoil a bheith 

mar ionad bailithe don obair scoile arís.  

Maidir le turas rang a 6 i mbliana, is oth liom a rá go raibh ormsa é a chur ar athló i mbliana. 

Tá sé ar intinn agam rud inteacht a eagrú dóibh sa todhchaí go cinnte agus beidh tuilleadh 

eolais fá seo nuair a shocraíonn cúrsaí.  

Rinne na múinteoirí scoile webinar le Comhairle na Múinteoirí an tseachtain seo agus ceann 

de na rudaí a mholadh agus a shonraíodh ar an gcúrsa ná suaimhneas intinne agus sláinte 

mheabhrach do chách. Tá neart eolais ar www.pdst.ie/primary/health&wellbeing agus tá cuid 

mhaith acmhainní ann faoi seo a bheidh ina chuidiú. 

Chomh luath is atá nuacht ar bith eile agam, cuirfidh mé suas ar an suíomh seo. Tabhair aire 

daoibh féin uilig agus le cuidiú Dé, tiocfaidh deireadh leis an víreas seo go luath. 

Go raibh maith agaibh. 

